
Հարգելի՛ փրկարարներ,
Ջերմորեն շնորհավորում եմ Ձեզ՝ մասնագիտական տոնի ՆԳՆ փրկարարական ծառայողի օրվա կապակցությամբ։ 
Ձեզ է վստահված մեր երկրի տարածքում բնական և տեխնածին աղետները հնարավորինս կանխելու, տեղի ունենալու պարագայում՝ դրանց դեմ պայքարելու, հետևանքները կառավարելու, մեղմելու և վերացնելու կարևորագույն ոլորտը:
Հաշվի առնելով Հայաստանի Հանրապետության ոչ միայն բնակլիմայական պայմանները, սեյսմիկ վիճակը, վերջին տարիներին նաև պատերազմական և արտակարգ դեպքերը՝ պետք է փաստել, որ անգնահատելի է փրկարարների դերը բնակչության պաշտպանության, արտակարգ իրավիճակներում անվտանգության ապահովման, փրկված կյանքեր ունենալու մարդասիրական առաքելության հարցում։
Փրկարարի մասին խոսելիս անհնար է զերծ մնալ «հերոս» բառից, ինչը ձեր կատարած աշխատանքի բարձրագույն գնահատականն է։
Ձեր նվիրումը, անձնուրացությունը, խիզախությունն ու ստանձնած գործի նկատմամբ պատասխանատվությունը մեր քաղաքացիների ու հայրենիքի անվտանգության հիմքն են։
Ես վստահ եմ, որ դուք ձեր մասնագիտական կարողությունները, ուժերը կներդնեք հանուն մեր երկրի կայունության ու բարօրության, հանուն մեր քաղաքացիների անվտանգության:
Կրկին շնորհավորելով մասնագիական տոնի առթիվ՝ ցանկանում եմ, որ փրկարար ծառայության ողջ թիմն իրենց անձնուրաց ու նվիրված աշխատանքն իրականացնեն բացառապես խաղաղ ու անվտանգ պայմաններում։ 
Շնորհակալություն ձեր կատարած աշխատանքի համար:
Բարի՛ ծառայություն բոլորիդ։

